
Abraham, Isak hte Yaku a Kărai Kăsang 

(Thursday – Evening Session) 

Message Three 

Num lăhkawng a ga shădawn 

Htina chyum daw – Nin 16:1-17:14, Gal 4:21-31 

I. Abraham a mădu jan Sara hte, num kăji rai nga ai Hagara gaw, ga shăka lăhkawng yan hpe 

shingdaw nga ai – ga sădi hte seng ai ga shăka hte jep ai tăra a ga shăka rai nga ai – Nin 16:1-3, 

Gal 4:24. 

A. Sara gaw, ga sădi hte seng ai ga shăka rai nna, dai gaw, num htet ga nnan rai nga ai chyēju a ga shăka 

hte seng ai – kăji 23-24, Nin 12:7, 15:7-21. 

1. Dai ga shăka hta, Kărai Kăsang gaw, Abraham hpe nli jaw na hpe, ga sădi jaw ai, Abraham dai 

hpe lu na mătu, hpa lam hpe mung shăkut gălaw na hpe, nhpyi shawn ai. Kărai Kăsang gaw shi 

kăta de, lăma ma gălaw ya ai mărang e, Mădu a yaw shăda lam hpe ngut kre shăngun na nli tum 

hpe, Abraham lu la na rai nga ai. Ndai gaw Chyēju rai nga ai – kăji 4. 

2. Abraham a mădu jan Sara gaw, ndai Chyēju ga shăka a kumla rai nga ai. Shi gaw, Kărai Kăsang 

a chyēju mărang e, Isak hpe shăngai wu ai. 

3. Chyēju a ga sădi kaw na shăngai wa ai Isak gaw, Kărai Kăsang a yaw shăda lam hpe ngut kre 

shăngun na nli tum rai nga ai – 17:19, 21:12b. 

B. Măyam num rai nga ai Hagara gaw, jep ai tăra a ga shăka hpe shingdaw nga ai – Gal 4:24-25. 

1. Abraham a num kăji Hagăra gaw, jep ai tăra a kumla rai nga ai. Ndai lam a mărang e, jep ai tăra 

a shăra măsa gaw, num kăji lăngai a shăra măsa rai nga ai hpe mu lu ai – Nin 16:1-3. 

2. Hagara a mărang e, shingdaw ai jep ai tăra a ga shăka gaw, Kărai Kăsang a lăta la hkrum ai ni 

hpe măyam yam ai lam, git hkang ai de shăga woi nna, shanhtē hpe chyēju hte tsan gang shăngun 

let, jep ai tăra a npu hta măyam byin shăngun ai – Gal 4:25, 5:1, 4.  

3. Abraham gaw, Hagara kaw na, Isamaela hpe shăngai ai lam gaw, jep ai tăra hte gumhpawn let 

hkum shan a shăkut ai mărang e, Kărai Kăsang a yaw shăda lam hpe ngut kre hpring tsup na 

mătu, măsha a gălaw shăkut ai lam rai nga ai – Nin 16:4, 15-16, Gal 2:16, 4:23a.  

4. Abraham gaw, Kărai Kăsang a chyēju hte nrai, tinang hkumshan shăkut ai mărang e, Hagara hta 

Isamaela hpe shăprat wu ai. Dai măjaw, jep ai tăra hku, măsha a hkumshan shăkut ai lam kaw na, 

le pru wa ai Isamaela hpe, Kărai Kăsang nyet kau wu ai – Nin 17:18-19, 21:10, Gal 4:30. 

C. Ga sădi hpe, Nin 12:2, 7, 13:15-17, 15:4-5 hta, jaw da nna, ga shăka a tăra hpe 15:7-21 hta jaw wu 

ai.  

1. Kărai Kăsang a yaw shăda lam hta, ga shăka gaw, jep ai tăra a shawng hta, du wa wu ai. Mădu a 

yaw shăda lam, ngut kre hpring tsup na mătu, jep ai tăra hpe la sa wa na hte dai hpe hkang zing 

na hta, shăkut shăja na măsha hpe Kărai nra shărawng nga ai.  

2. Kărai Kăsang a yaw shăda lam hta, măsha kaw na Mădu a yaw shăda lam ngut kre hpring tsup 

na mătu măra, măsha kăta de, shi hkum nan bungli gălaw na mătu rai nga ai.  

D. Nin 15:7-21 hta, Abraham hte Kărai Kăsang gălaw wu ai ga shăka gaw, Nin 17:1-14 hta, mătu gădoi 

ai mărang e, rai nga ai.  

1. Kăji 1 hta, Kărai Kăsang gaw, Abraham hpang de, kuptsup ai Kărai hku hpawhpyan wu ai. 

Kuptsup let chyăhtum chyălai n-gun rawng ai Kărai gaw, shăga la hkrum ai ni hpang, nhpaw n-

ya mădi shădaw ya ai chyēju a npawt rai nga ai. Dai rai yang, shanhtē gaw, Mădu a yaw shăda 

lam hpring tsup na mătu, nli rai nga ai Hkristu hpe shăngai lu na rai nga ai.  

2. Nin 16 hta, Abraham gaw, Isamaela hpe shăngai na mătu, shi hkumshan hpe shăman shăkyang 

wu ai. Nin 17 hta, Kărai Kăsang gaw, Abraham hpe, shi hkumshan hpăran hpăreng kau na hte shi 

a rudi atsam hpe, jăhtum kau na mătu tsun wu ai, dai rai yang, Kărai Kăsang gaw yu sa wa nna, 

chyēju hku Isak hpe shăngai lu na rai nga ai.  



3. Mătu gădoi lam a wēnyi seng ai ga shădawn gaw, Hkristu a si hkam ai mărang e, hkumshan hpe 

hpăran hpăreng kau ai lam, tingkyeng măsha dingsa hpe hpăran kau lam rai nga ai – Kol 2:11, 

13a, Hpi 3:3.  

a. Wēnyi seng ai mătu gădoi lam gaw, anhtē a hkumshan hta, Hkristu a si hkam ai hpe, mătut 

mănoi la lang akyu jăshawn ai lam rai nga ai – Gal 5:24, Rom 8:13. 

b. Mătu gădoi ai lam gaw, tinang hkum hku Kărai Kăsang a yaw shăda lam hpe, gălaw na hte 

Mădu a ga sădi hpe ngut kre hpring tsup na mătu, shăkut ai hkumshan hpe hpăran hpăreng 

lam rai nga ai – Hpi 3:3.  

4. Mădu gădoi ai mărang e, ga shăka a tăra hpe măsat shăgrin ai lam hta, Kărai Kăsang a yaw 

mătsing hpe ngut kre hpring tsup shăngun na mătu, nli tum hte lămu ga gaw mătut nga ai – Nin 

17:2-8.  

a. Măsha gaw Mădu hpe dandawng shăngun na hte, gawng mălai tai na hta, Kărai Kăsang a 

yaw shăda lam ngut kre hpring tsup na mătu, anhtē gaw anhtē a nli hte anhtē a lămu ga rai 

nga ai Hkristu hpe lu la ra ai. Nde a măjaw anhtē gaw, mătu gădoi hkam ra nna, si hkam ai 

sak hkrung lam hte sak hkrung ra ai – Gal 5:24, 6:14.  

b. Hkumshan, tingkyeng hte măsha dingsa hpe hpăran hkrum ngut yang, Kărai Kăsang du shang 

wa nna, Isak hpe shăngai na lam hta, chyinghka hpaw ya lu na rai nga ai – Nin 18:10, 14, 

21:1-3.  

II. Anhtē gaw, Ninpawt ninghpang laika hta, Abraham a măhkrum mădup nhtoi npu hta, Gal 4:21 -

31 hpe myit mang ra ai. 

A. Gal 4:21-31 hta, Pawlu gaw Hagara hpe, dinghta ga seng ai Yerusalem hku shingdaw da ai jep ai tăra 

hpe mădun nga nna, Sara gaw, sumsing seng ai Yerusalem hpe shingdaw ai chyēju hpe mădun nga ai 

– kăji 25-26. 

B. Hagara hte Sara gaw, ga shăka lăhkawng – jep ai tăra a ga shăka hte chyēju tăra a ga shăka hpe 

shingdaw ai. Jep ai tăra gaw lăma ma hpe shăpraw na mătu, măsha a shăkut shăja lam hte măsha a 

dangdi ai lam rai nga let, chyēju tăra gaw, law la ai kăsha ni hpe shăpraw na mătu, Mădu lăta la hkrum 

ai ni hpe, Kărai Kăsang jaw da ai lam rai nga ai – 3:26, 4:6.  

C. Abraham hte Kărai Kăsang, shawng nnan gălaw ai ga shăka gaw, chyēju a ga shăka rai nga ai.  

1. Ndai ga shăka hta, măsha a dangdi lam (snr) shăkut shăja ai lam nra ai. Raitim, law la ai kăsha 

ni hpe shăprat na hta, Kărai Kăsang a chyēju mătu, ra kădawn lam rai nga ai – 3:29.  

2. Ndai ga shăka gaw, numhtet ga laika nnan hte bung nga ai. Ngu măyu hta, Abraham hte Kărai 

Kăsang gălaw ai ga shăka gaw, numhtet ga laika ningnan nan rai nga ai – kăji 8, Heb 8:7-8.  

a. Numhtet ga laika ningnan gaw, Abraham hte Kărai Kăsang a ga shăka mătut sa lam rai nga 

ai – Nin 15:7-21.  

b. Numhtet ga laika ningnan hta, kăsha ni hpe shăngai na mătu, Abraham hte Kărai Kăsang a 

chyēju tăra a ga shăka, hpring hkra mătut sa nga lam rai nga ai. Ndai ga shăka mărang e, 

shăngai wa ai kăsha ni kaw na, shawng shăngai hkrum ai wa gaw, Abraham nan rai nga ai – 

Gal 3:26, 4:6, Heb 2:10.  

D. Ga shăka lăhkawng hta shăngai wa ai, nbung ai kăsha lăhkawng yan gaw, shan a măbyin măsa hta 

mung nbung nga ai – Gal 4:24, 28-31.  

1. Jep ai tăra hku shăngai wa ai kăsha gaw, hkumshan hku shăngai wa ai kăsha rai nna, ga shăka 

hku shăngai wa ai kăsha gaw, Chyoi pra ai Wēnyi hku shăngai wa ai lam rai nga ai – kăji 29.  

2. Hkumshan hku shăngai wa ai kăsha ni gaw, Kărai Kăsang a ga shăka chyēju hta, nshang lawm 

lu ai. Raitim, Chyoi pra ai Wēnyi hku shăngai wa ai kăsha ni gaw, hpring hkra shang lawm lu 

nga ai – kăji 30-32.  

3. Anhtē hta chyēju, Hkristu hte asak jaw ai Wēnyi nga nga ai măjaw, anhtē gaw Chyoi pra ai Wēnyi 

hte măren byin ai kăsha ni rai nga ai – 6:18, Kol 1:27, 1Ko 15:45b.  

a. Ndai Wēnyi gaw, anhtē a wēnyi hta nga nga nna, anhtē hpe Chyoi pra ai Wēnyi hte măren 

byin ai kăsha ni byin shăngun ai. Ndai gaw Gal 3 hte 4 hta nga ai mau hpa hpawhpyan lam 

rai nga ai.  

b. Chyoi pra ai Wēnyi hte shăngai wa ai kăsha ni hku nna, anhtē gaw, Kărai Kăsang a myit ra 

lam hpe jăhpring shăsup ai lam hta, grin nga let, Chyēju, Hkristu hte kăbu găra shiga a 

shăman chyēju yawng lawm ai Chyoi pra ai Wēnyi hpe, kăbu găra ra ai – 3:14.  

E. Galati 4 hta, ntsa de na rai nga ai Yerusalem, Yerusalem măre ningnan rai nga ai kamsham ai ni a 

kănu gaw, Sara hku shingdaw da ai Chyēju tăra a ga shăka ningnan rai nga ai – kăji 26.  

1. Yerusalem măre ningnan, sumsing seng ai Yerusalem, ntsa de na rai nga ai Yerusalem, anhtē a 

kănu rai nna, ndai kănu gaw, Chyēju tăra a ga shăka ningnan rai nga ai – Heb 8:7-13, 12:22-23.  

a. Ga shăka tăra ningnan gaw, anhtē a kănu rai nga ai. Dai gaw, anhtē hpe lawt lu ai kăsha ni 

hku, shăngai ya ai – Gal 4:31.  

b. Anhtē gaw ga shăka tăra ningnan hta shăngai wa hkrum nna, ntsa de na rai nga ai Yerusalem 

gaw, anhtē a kănu rai nga ai – kăji 26.  

c. Ndai num gaw, ga shăka ningnan hte anhtē a kănu rai nna, anhtē a kănu gaw, Kărai Kăsang 

a Chyēju rai nga ai.  

2. Kăwa Kărai gaw, chyēju jaw ai wa rai nna, chyēju gaw ga shăka rai nga ai. Ga shăka gaw, măre 

kăba, ntsa de na rai nga ai Yerusalem, Yerusalem măre ningnan rai nna, anhtē a kănu rai nga ai. 

Kănu a mărang e, shăngai wa ai kăsha ni gaw, kănu a daw shan ni rai nga ai. Kănu gaw, Kăwa 

Kărai hte lăngai sha byin na mătu, Kăwa hpang wa mat ai gaw, Kăwa Kărai kaw na sa wa ai 

măjaw, hkrunlam a jăhtum hku Kăwa hpang wa mat ai lam rai nga ai – 1:3, 1Ko 8:6.  

3. Ga shăka ningnan hpe hkapla lu na mătu hte dai hpe hkang zing na mătu gaw, sumsing seng ai 

Yerusalem hte Hpung de sa wa ra ai. Ga shăka ningnan, sumsing seng ai Yerusalem hte Hpung 

gaw, lăngai sha rai nga ai – Heb 8:7-13, 12:22-23.  

4. Kamsham ai ni a kănu gaw, Abraham myit măda ai măre rai nga ai – 11:10.  

a. Ndai măre hpe 12:22 hta mădun da nna, anhtē gaw sumsing seng ai Yerusalem, Hkristu a 

mădu jan hte, shi a mărang e shăngai ai Kărai kăsha ni a, gumhpawn shanglawm ai ga shăka 

ningnan kamsham ni, kănu hpang du shang wa ai rai nga ai.  

b. Abraham hpe lăta la ai lam hta, Kărai Kăsang a yaw shăda lam gaw, Mădu a yaw mătsing 

hpe gun hpai na mătu rai nna, dai gaw Yerusalem măre ningnan – Mădu a chyăhtum chyălai 

htani htana dandawng lam hpe, măhkri shawn na mătu, chyēju a mărang e shăngai wa ai, law 

la ai kăsha ni hpe shăngai shăpraw na mătu rai nga ai – Shr 21:1-2, 7.  

 


